
Sámal Erik Hentze, sum hevur 
vunnið FM við Víkingi seinastu 
tvey árini, verður kunngjørdur 
sum nýggjur venjari hjá NSÍ á 
ársveitsluni hjá felagnum. Eisini 
skiftir Jóhan Troest Davidsen frá HB 
til barndómsfelagið. NSÍ er líkist 
longu nú einum FM favoritti

ikki framvegis hevur sæti á løgtingi. 
Í serligum føri kann løgtingslimur 
fáa eftirløn frá 60 ára aldri.

Hægsta egineftirlønin er 60% av 
eftirlønargevandi lønini í 34. lønar­
flokki, og verður henda veitt, tá ið 
løgtingslimur hevur havt sæti á tingi 
í 16 ár ella meir. 

Ein løgtingslimur vinnur sær rætt 
til eftirløn soleiðis: 

Egineftirløn Uppsparing
1. til 8. árið 4,5% árliga
9. til 16. árið 3% árliga 
Tilsamans eftir 16 árum 60% 

Hægsta eftirlønin hjá løgtings­
formanninum, sum er 60 prosent 
av eftirlønargevandi lønini í løn­
arflokkinum, hann er samsýntur í, 
verður veitt, tá ið løgtingsformað­
urin hevur verið formaður í 8 ár ella 
meira. 

Serligar reglur eru í lógini, sum 
viðgera støðuna, tá løgtingslimur 
hevur rætt til egineftirløn frá øðr­
um størvum. 

Eisini eru ásettar reglur um eft­
irløn til eftirsitandi hjúnafelaga og 
børn eftir løgtingslim. 

Showdown sær 
dagsins ljós
Á fyrsta sinni verður stóra tiltakið, Burn Showdown, í høllini 
á Hálsi. Stóra tiltakið hevur 14 kappingar undir einum taki 
upp á eitt vikuskifti. Søga verður millum annað skrivað 
við kappingum sum Føroya sterkasta kvinna og boksing

Fyri fyrstu ferð er skipað boks­
ing í Føroyum, tá Burn Show­
down er í høllini á Hálsi. Tað er 
Jákup Súni Berg, sum er fyri­
skipari fyri tiltakinum, sum 
skal hýsa 14 kappingum við 
bæði føroyskum og útlendsk­
um luttakarum.

Millum kappingarnar eru 
Føroya sterkasta kvinna, Show­
down strongman, boksing, fýra 
vakurleikakappingar og fleiri 
styrkikappingar, har í millum 
vektlyfting, sum vit kenna tað 
frá OL.

Boksing hevur í nógv ár 
verið ein stór altjóða ítróttar­
grein, men hóast stóran áhuga 
úr Føroyum, so hevur ongin 
skipað boksing verið. Tað er 
nú broytt, tá Tórshavn boksing 
fór í gongd við skipaða venj­
ing. Úrslitið sást í høllini á 
Hálsi, har Geir Thomsen bleiv 
stóra hetjan, tá hann vann sín 

dyst móti donksum mótstøðu­
manni.

Tóra Martinsdóttir skrivar 
eisini søgu, tá hon blívur fyrsti 
vinnarin av føroya sterkasta 
kvinna. Tríggir luttakarar eru 
og vónin er, at fleiri fara at 
bjóða seg fram í framtíðini.

Sum heild riggar tiltakið 

væl, hóast tað eru ávísar av­
bjóðingar, men soleiðis vil tað 
altíð verða, tá eitt slíkt tiltak er 
á fyrsta sinni. Jákup Súni Berg 
boðar frá, at tiltakið verður aft­
ur komandi ár – og at tiltakið 
verður uppaftur størri.

U21 
landsliðið 
í fótbólti, 
sum hevur 
verið fyri 
eitt sindur 
av kritikki 
svarar aftur. 

Fyrst við at spæla javnleik í Finnlandi. 
Á Tórsvølli er liðið ótrúliga nær við at 
vinna á Póllandi, sum tó megnar at 
javna í evstu løtu. Ein uppreisn

Óli Mortensen er stóri vinnarin, 
tá FM í svimjing er í Havn. 

Havnarmaðurin er í 
serflokki og vinnur 
ikki færri enn 16 
gull heiðursmerki. 
Tað sermerkta er, 
at hann luttekur í 

18 kappingum, so 
tað er bara í tveimum 

kappingum, at hann ikki 
vinnur

Politikarar hava givið sær sjálvum eftirløn, sum eingin 
annar starvsbólkur í Føroyum er í nánd av

Ítróttur

Eg væntaði aldrin, at eg fór at vera tann 
yngsta nakrantíð, ið tók sæti á tingi. At sita á 
tingi er ein stór ábyrgd, og tá ger aldur ongan 
mun. Tú kanst vera eins ábyrgdarfull sum 50 
ára gomul, sum tá tú ert 19 ára gomul.

Kristina Heðinsdóttir Clementsen, 
varaløgtingskvinna


